
കൃഷ്ണ  യജുര്വേദീയ  തൈത്തിരീയ  സംഹിതായാ -
മ്പഞ്ചമകാണ്ഡേ  പ്രഥമഃ  പ്രശ്നഃ  – ഉഖ്യാഗ്നികഥനം

ഓ -ന്നമഃ  പരമാത്മനേ , ശ്രീ  മഹാഗണപതയേ  നമഃ ,
ശ്രീ  ഗുരുഭ്യോ  നമഃ  ।  ഹ॒രിഃ॒  ഓമ്  ॥

സാ॒വി॒ത്രാണി॑  ജുഹോതി॒  പ്രസൂ᳚ത്യൈ
ചതുര്ഗൃഹീ॒തേന॑  ജുഹോതി॒  ചതു॑ഷ്പാദഃ  പ॒ശവഃ॑
പ॒ശൂനേ॒വാ -ഽവ॑  രുന്ധേ॒  ചത॑സ്രോ॒  ദിശോ॑
ദി॒ക്ഷ്വേ॑വ  പ്രതി॑  തിഷ്ഠതി॒  ഛന്ദാഗ് മ്॑സി
ദേ॒വേഭ്യോ  ഽപാ᳚ -ഽക്രാമ॒ -ന്ന  വോ॑  ഭാ॒ഗാനി॑  ഹ॒വ്യം -
വഁ  ॑ക്ഷ്യാമ॒  ഇതി॒  തേഭ്യ॑  ഏ॒തച്ച॑തു -ര്ഗൃഹീ॒തമ॑ -
ധാരയ -ന്പുരോ -ഽനു  വാ॒ക്യാ॑യൈ  യാ॒ജ്യാ॑യൈ
ദേ॒വതാ॑യൈ  വഷട്കാ॒രായ॒  യച്ച॑തുര്ഗൃഹീ॒ത -
ഞ്ജു॒ഹോതി॒  ഛന്ദാഗ്॑സ്യേ॒വ  ത -ത്പ്രീ॑ണാതി॒
താന്യ॑സ്യ  പ്രീ॒താനി॑  ദേ॒വേഭ്യോ॑  ഹ॒വ്യം -വഁ
॑ഹന്തി॒  യ -ങ്കാ॒മയേ॑ത॒  [യ -ങ്കാ॒മയേ॑ത , പാപീ॑യാന് -
ഥ്സ്യാ॒ദിത്യേകൈ॑ക॒ -] 1

പാപീ॑യാന് -ഥ്സ്യാ॒ദിത്യേകൈ॑ക॒ -ന്തസ്യ॑  ജുഹുയാ॒ -
ദാഹു॑തീഭിരേ॒വൈന॒മപ॑  ഗൃഹ്ണാതി॒  പാപീ॑യാ -
ന്ഭവതി॒  യ -ങ്കാ॒മയേ॑ത॒  വസീ॑യാന് -ഥ്സ്യാ॒ദിതി॒
സര്വാ॑ണി॒  തസ്യാ॑ -ഽനു॒ദ്രുത്യ॑
ജുഹുയാ॒ദാഹു॑ത്യൈ॒വൈന॑മ॒ഭി  ക്ര॑മയതി॒  വസീ॑യാ -
ന്ഭവ॒ത്യഥോ॑  യ॒ജ്ഞസ്യൈ॒വൈഷാ -
ഽഭിക്രാ᳚ന്തി॒രേതി॒  വാ  ഏ॒ഷ  യ॑ജ്ഞമു॒ഖാ -
ദൃദ്ധ്യാ॒  യോ᳚ -ഽഗ്നേര്ദേ॒വതാ॑യാ॒
ഏത്യ॒ഷ്ടാവേ॒താനി॑  സാവി॒ത്രാണി॑
ഭവന്ത്യ॒ഷ്ടാക്ഷ॑രാ  ഗായ॒ത്രീ  ഗാ॑യ॒ത്രോ᳚ - [
ഗാ॑യ॒ത്രഃ , അ॒ഗ്നിസ്തേനൈ॒വ ] 2

-ഽഗ്നിസ്തേനൈ॒വ  യ॑ജ്ഞമു॒ഖാദൃദ്ധ്യാ॑
അ॒ഗ്നേര്ദേ॒വതാ॑യൈ॒  നൈത്യ॒ഷ്ടൌ  സാ॑വി॒ത്രാണി॑
ഭവ॒ന്ത്യാഹു॑തിര്നവ॒മീ  ത്രി॒വൃത॑മേ॒വ



യ॑ജ്ഞമു॒ഖേ  വിയാ॑തയതി॒  യദി॑  കാ॒മയേ॑ത॒  ഛന്ദാഗ് 
മ്॑സി  യജ്ഞയശ॒സേനാ᳚  ഽര്പയേയ॒മിത്യൃച॑മന്ത॒മാ -
ങ്കു॑ര്യാ॒ച്ഛന്ദാഗ്॑സ്യേ॒വ  യ॑ജ്ഞയശ॒സേനാ᳚
ഽര്പയതി॒  യദി॑  കാ॒മയേ॑ത॒  യജ॑മാനം -യഁജ്ഞയശ॒സേനാ᳚ -
ഽര്പയേയ॒മിതി॒  യജു॑രന്ത॒മ -ങ്കു॑ര്യാ॒ -
ദ്യജ॑മാനമേ॒വ  യ॑ജ്ഞയശ॒സേനാ᳚ -ഽര്പയത്യൃ॒ചാ
സ്തോമ॒ഗ് മ്॒  സമ॑ര്ധ॒യേ - [സമ॑ര്ധ॒യേതി॑ , ആ॒ഹ॒
സമൃ॑ദ്ധ്യൈ ] 3

-ത്യാ॑ഹ॒  സമൃ॑ദ്ധ്യൈ  ച॒തുര്ഭി॒രഭ്രി॒മാ  ദ॑ത്തേ
ച॒ത്വാരി॒  ഛന്ദാഗ് മ്॑സി॒  ഛന്ദോ॑ഭിരേ॒വ
ദേ॒വസ്യ॑  ത്വാ  സവി॒തുഃ  പ്ര॑സ॒വ  ഇത്യാ॑ഹ॒
പ്രസൂ᳚ത്യാ  അ॒ഗ്നിര്ദേ॒വേഭ്യോ॒  നിലാ॑യത॒  സ
വേണു॒ -മ്പ്രാ -ഽവി॑ശ॒ -ഥ്സ  ഏ॒താമൂ॒തിമനു॒  സമ॑ചര॒ -
ദ്യ -ദ്വേണോ᳚ -സ്സുഷി॒രഗ് മ്  സു॑ഷി॒രാ -
ഽഭ്രി॑ര്ഭവതി  സയോനി॒ത്വായ॒  സ  യത്ര॑യ॒ത്രാ -ഽവ॑സ॒ -
ത്ത -ത്കൃ॒ഷ്ണമ॑ഭവ -ത്കല്മാ॒ഷീ  ഭ॑വതി
രൂ॒പസ॑മൃദ്ധ്യാ  ഉഭയതഃ॒ , ക്ഷ്ണൂര്ഭ॑വതീ॒തശ്ചാ॒ -ഽ -
മുത॑ശ്ചാ॒ -ഽര്കസ്യാ -വ॑രുദ്ധ്യൈ  വ്യാമമാ॒ത്രീ
ഭ॑വത്യേ॒താവ॒ദ്വൈ  പുരു॑ഷേ  വീ॒ര്യം॑ -
വീഁ॒ര്യ॑സമ്മി॒താ  ഽപ॑രിമിതാ  ഭവ॒ത്യ -
പ॑രിമിത॒സ്യാ -ഽ  വ॑രുദ്ധ്യൈ॒  യോ  വന॒സ്പതീ॑നാ -
മ്ഫല॒ഗ്രഹി॒ -സ്സ  ഏ॑ഷാം -വീഁ॒ര്യാ॑വാ -
ന്ഫല॒ഗ്രഹി॒ര്വേണു॑ -ര്വൈണ॒വീ  ഭ॑വതി
വീ॒ര്യ॑സ്യാ  വ॑രുദ്ധ്യൈ  ॥  4 ॥
(കാ॒മയേ॑ത  – ഗായ॒ത്രോ᳚  – ഽര്ധ॒യേതി॑  – ച  –
സ॒പ്തവിഗ് മ്॑ശതിശ്ച ) (അ . 1)

വ്യൃ॑ദ്ധം॒ -വാഁ  ഏ॒ത -ദ്യ॒ജ്ഞസ്യ॒  യദ॑യ॒ജുഷ്കേ॑ണ
ക്രി॒യത॑  ഇ॒മാമ॑ഗൃഭ്ണ -ന്രശ॒നാ -
മൃ॒തസ്യേത്യ॑ശ്വാഭി॒ധാനീ॒മാ  ദ॑ത്തേ॒
യജു॑ഷ്കൃത്യൈ  യ॒ജ്ഞസ്യ॒  സമൃ॑ദ്ധ്യൈ॒
പ്രതൂ᳚ര്തം -വാഁജി॒ന്നാ  ദ്ര॒വേത്യശ്വ॑ -മ॒ഭി
ദ॑ധാതി  രൂ॒പമേ॒വാ -ഽസ്യൈ॒ത -ന്മ॑ഹി॒മാനം॒ -
വ്യാഁച॑ഷ്ടേ  യു॒ഞ്ജാഥാ॒ഗ് മ്॒  രാസ॑ഭം -
യുഁ॒വമിതി॑  ഗര്ദ॒ഭ -മസ॑ത്യേ॒വ  ഗ॑ര്ദ॒ഭ -മ്പ്രതി॑
ഷ്ഠാപയതി॒  തസ്മാ॒ദശ്വാ᳚ -ദ്ഗര്ദ॒ഭോ -ഽസ॑ത്തരോ॒
യോഗേ॑യോഗേ  ത॒വസ്ത॑ര॒മിത്യാ॑ഹ॒  [
ത॒വസ്ത॑ര॒മിത്യാ॑ഹ , യോഗേ॑യോഗ ] 5



യോഗേ॑യോഗ  ഏ॒വൈനം॑ -യുഁങ്ക്തേ॒  വാജേ॑വാജേ  ഹവാമഹ॒
ഇത്യാ॒ഹാന്നം॒ -വൈഁ  വാജോ -ഽന്ന॑മേ॒വാവ॑  രുന്ധേ॒
സഖാ॑യ॒  ഇന്ദ്ര॑മൂ॒തയ॒  ഇത്യാ॑ഹേന്ദ്രി॒യമേ॒വാവ॑
രുന്ധേ॒  ഽഗ്നിര്ദേ॒വേഭ്യോ॒  നിലാ॑യത॒  ത -
മ്പ്ര॒ജാപ॑തി॒രന്വ॑വിന്ദ -ത്പ്രാജാപ॒ത്യോ -ഽശ്വോ
ഽശ്വേ॑ന॒  സ -മ്ഭ॑ര॒ത്യനു॑വിത്ത്യൈ  പാപവസ്യ॒സം -
വാഁ  ഏ॒ത -ത്ക്രി॑യതേ॒  യച്ഛ്രേയ॑സാ  ച॒  പാപീ॑യസാ  ച
സമാ॒ന -ങ്കര്മ॑  കു॒ര്വന്തി॒  പാപീ॑യാ॒ന്॒ .- [
പാപീ॑യാന് , ഹ്യശ്വാ᳚ -ദ്ഗര്ദ॒ഭോ -ഽശ്വ॒ -] 6

-ഹ്യശ്വാ᳚ -ദ്ഗര്ദ॒ഭോ -ഽശ്വ॒ -മ്പൂര്വ॑ -ന്നയന്തി
പാപവസ്യ॒ -സസ്യ॒  വ്യാവൃ॑ത്ത്യൈ॒
തസ്മാ॒ച്ഛ്രേയാഗ് മ്॑സ॒ -മ്പാപീ॑യാ -
ന്പ॒ശ്ചാദന്വേ॑തി  ബ॒ഹുര്വൈ  ഭവ॑തോ॒
ഭ്രാതൃ॑വ്യോ॒  ഭവ॑തീവ॒  ഖലു॒  വാ  ഏ॒ഷ  യോ᳚ -ഽഗ്നി -
ഞ്ചി॑നു॒തേ  വ॒ജ്ര്യശ്വഃ॑  പ്ര॒തൂര്വ॒ന്നേഹ്യ॑വ॒
-ക്രാമ॒ന്ന -ശ॑സ്തീ॒രിത്യാ॑ഹ॒  വജ്രേ॑ണൈ॒വ
പാ॒പ്മാന॒ -മ്ഭ്രാതൃ॑വ്യ॒മവ॑  ക്രാമതി
രു॒ദ്രസ്യ॒  ഗാണ॑പത്യാ॒ദിത്യാ॑ഹ  രൌ॒ദ്രാ  വൈ
പ॒ശവോ॑  രു॒ദ്രാദേ॒വ  [ ] 7

പ॒ശൂ -ന്നി॒ര്യാച്യാ॒ -ഽഽത്മനേ॒  കര്മ॑  കുരുതേ
പൂ॒ഷ്ണാ  സ॒യുജാ॑  സ॒ഹേത്യാ॑ഹ  പൂ॒ഷാ  വാ
അദ്ധ്വ॑നാഗ് മ്  സന്നേ॒താ  സമ॑ഷ്ട്യൈ॒
പുരീ॑ഷായതനോ॒  വാ  ഏ॒ഷ  യദ॒ഗ്നിരങ്ഗി॑രസോ॒  വാ
ഏ॒തമഗ്രേ॑  ദേ॒വതാ॑നാ॒ഗ് മ്॒  സമ॑ഭര -ന്പൃഥി॒വ്യാ -
സ്സ॒ധസ്ഥാ॑ദ॒ഗ്നി -മ്പു॑രീ॒ഷ്യ॑ -മങ്ഗിര॒സ്വ -
ദച്ഛേ॒ഹീത്യാ॑ഹ॒  സായ॑തനമേ॒വൈന॑ -ന്ദേ॒വതാ॑ഭി॒ -
സ്സ -മ്ഭ॑രത്യ॒ഗ്നി -മ്പു॑രീ॒ഷ്യ॑ -മങ്ഗിര॒സ്വ -
ദച്ഛേ॑മ॒  ഇത്യാ॑ഹ॒  യേന॑  [ ] 8

സ॒ങ്ഗച്ഛ॑തേ॒  വാജ॑മേ॒വാസ്യ॑  വൃങ്ക്തേ
പ്ര॒ജാപ॑തയേ  പ്രതി॒പ്രോച്യാ॒ഗ്നി -സ്സ॒മ്ഭൃത്യ॒
ഇത്യാ॑ഹുരി॒യം -വൈഁ  പ്ര॒ജാപ॑തി॒സ്തസ്യാ॑
ഏ॒തച്ഛ്രോത്രം॒ -യഁദ്വ॒ല്മീകോ॒ -ഽഗ്നി -
മ്പു॑രീ॒ഷ്യ॑ -മങ്ഗിര॒സ്വ -ദ്ഭ॑രിഷ്യാമ॒  ഇതി॑
വല്മീകവ॒പാമുപ॑  തിഷ്ഠതേ  സാ॒ക്ഷാദേ॒വ
പ്ര॒ജാപ॑തയേ  പ്രതി॒പ്രോച്യാ॒ -ഽഗ്നിഗ് മ്  സ -
മ്ഭ॑രത്യ॒ഗ്നി -മ്പു॑രീ॒ഷ്യ॑ -മങ്ഗിര॒സ്വ -
ദ്ഭ॑രാമ॒  ഇത്യാ॑ഹ॒  യേന॑  സ॒ഗഞ്ച്ഛ॑തേ॒
വാജ॑മേ॒വാസ്യ॑  വൃ॒ങ്ക്തേ



ഽന്വ॒ഗ്നിരു॒ഷസാ॒മഗ്ര॑ - [-
ഽന്വ॒ഗ്നിരു॒ഷസാ॒മഗ്ര᳚മ് , അ॒ഖ്യ॒ദിത്യാ॒ഹാ -] 9

-മഖ്യ॒ദിത്യാ॒ഹാ -നു॑ഖ്യാത്യാ  ആ॒ഗത്യ॑
വാ॒ജ്യദ്ധ്വ॑ന  ആ॒ക്രമ്യ॑  വാജി -
ന്പൃഥി॒വീമിത്യാ॑ഹേ॒ച്ഛത്യേ॒വൈന॒ -മ്പൂര്വ॑യാ
വി॒ന്ദത്യുത്ത॑രയാ॒  ദ്വാഭ്യാ॒മാ  ക്ര॑മയതി॒
പ്രതി॑ഷ്ഠിത്യാ॒  അനു॑രൂപാഭ്യാ॒ -
ന്തസ്മാ॒ദനു॑രൂപാഃ  പ॒ശവഃ॒  പ്രജാ॑യന്തേ॒
ദ്യൌസ്തേ॑  പൃ॒ഷ്ഠ -മ്പൃ॑ഥി॒വീ
സ॒ധസ്ഥ॒മിത്യാ॑ഹൈ॒ഭ്യോ  വാ  ഏ॒തം -ലോഁ॒കേഭ്യഃ॑
പ്ര॒ജാപ॑തി॒ -സ്സമൈ॑രയ -ദ്രൂ॒പമേ॒വാസ്യൈ॒ -
തന്മ॑ഹി॒മാനം॒ -വ്യാഁച॑ഷ്ടേ  വ॒ജ്രീ  വാ  ഏ॒ഷ
യദശ്വോ॑  ദ॒ -ദ്ഭിര॒ന്യതോ॑ദദ്ഭ്യോ॒  ഭൂയാം॒ -
ലോഁമ॑ഭിരുഭ॒യാദ॑ദ്ഭ്യോ॒  യ -ന്ദ്വി॒ഷ്യാ -
ത്തമ॑ധസ്പ॒ദ -ന്ധ്യാ॑യേ॒ -ദ്വജ്രേ॑ണൈ॒വൈനഗ്ഗ്॑
സ്തൃണുതേ  ॥  10 ॥
(ആ॒ഹ॒  – പാപീ॑യാന്  – രു॒ദ്രാദേ॒വ  – യേനാ  – ഽഗ്രം॑  –
വഁ॒ജ്രീ  വൈ  – സ॒പ്തദ॑ശ  ച ) (അ . 2)

ഉത്ക്രാ॒മോ -ദ॑ക്രമീ॒ദിതി॒
ദ്വാഭ്യാ॒മുത്ക്ര॑മയതി॒  പ്രതി॑ഷ്ഠിത്യാ॒
അനു॑രൂപാഭ്യാ॒ -ന്തസ്മാ॒ദനു॑രൂപാഃ  പ॒ശവഃ॒
പ്രജാ॑യന്തേ॒  ഽപ  ഉപ॑  സൃജതി॒  യത്ര॒  വാ  ആപ॑  ഉപ॒
ഗച്ഛ॑ന്തി॒  തദോഷ॑ധയഃ॒  പ്രതി॑
തിഷ്ഠ॒ന്ത്യോഷ॑ധീഃ  പ്രതി॒തിഷ്ഠ॑ന്തീഃ  പ॒ശവോ -
ഽനു॒  പ്രതി॑  തിഷ്ഠന്തി  പ॒ശൂന് . യ॒ജ്ഞോ  യ॒ജ്ഞം -
യഁജ॑മാനോ॒  യജ॑മാന -മ്പ്ര॒ജാസ്തസ്മാ॑ദ॒പ  ഉപ॑
സൃജതി॒  പ്രതി॑ഷ്ഠിത്യൈ॒  യദ॑ദ്ധ്വ॒ര്യു -
ര॑ന॒ഗ്നാവാഹു॑തി -ഞ്ജുഹു॒യാദ॒ന്ധോ᳚  ഽദ്ധ്വ॒ര്യു
- [-ഽദ്ധ്വ॒ര്യുഃ , സ്യാ॒ -ദ്രക്ഷാഗ് മ്॑സി ] 11

-സ്സ്യാ॒ -ദ്രക്ഷാഗ് മ്॑സി  യ॒ജ്ഞഗ് മ്
ഹ॑ന്യു॒ര്॒ഹിര॑ണ്യമു॒പാസ്യ॑
ജുഹോത്യഗ്നി॒വത്യേ॒വ  ജു॑ഹോതി॒  നാന്ധോ᳚ -
ഽദ്ധ്വ॒ര്യുര്ഭവ॑തി॒  ന  യ॒ജ്ഞഗ് മ്  രക്ഷാഗ് മ്॑സി
ഘ്നന്തി॒  ജിഘ॑ര്മ്യ॒ഗ്നി -മ്മന॑സാ
ഘൃ॒തേനേത്യാ॑ഹ॒  മന॑സാ॒  ഹി  പുരു॑ഷോ
യ॒ജ്ഞമ॑ഭി॒ഗച്ഛ॑തി  പ്രതി॒ക്ഷ്യന്ത॒ -
മ്ഭുവ॑നാനി॒  വിശ്വേത്യാ॑ഹ॒  സര്വ॒ഗ്ഗ്॒  ഹ്യേ॑ഷ
പ്ര॒ത്യ -ങ്ക്ഷേതി॑  പൃ॒ഥു -ന്തി॑ര॒ശ്ചാ  വയ॑സാ



ബൃ॒ഹന്ത॒മിത്യാ॒ഹാ -ഽല്പോ॒  ഹ്യേ॑ഷ  ജാ॒തോ  മ॒ഹാ - [
മ॒ഹാന് , ഭവ॑തി॒ ] 12

-ന്ഭവ॑തി॒  വ്യചി॑ഷ്ഠ॒മന്നഗ് മ്॑  രഭ॒സം -
വിഁദാ॑ന॒മിത്യാ॒ഹാ  ഽന്ന॑മേ॒വാ -ഽസ്മൈ᳚  സ്വദയതി॒
സര്വ॑മസ്മൈ  സ്വദതേ॒  യ  ഏ॒വം -വേഁദാ  ഽഽത്വാ॑
ജിഘര്മി॒  വച॑സാ  ഘൃ॒തേനേത്യാ॑ഹ॒  തസ്മാ॒ -ദ്യ -
ത്പുരു॑ഷോ॒  മന॑സാ -ഽഭി॒ഗച്ഛ॑തി॒  ത -ദ്വാ॒ചാ  വ॑ദത്യ
ര॒ക്ഷസേത്യാ॑ഹ॒  രക്ഷ॑സാ॒മപ॑ഹത്യൈ॒  മര്യ॑ശ്രീ -
സ്സ്പൃഹ॒യ -ദ്വ॑ര്ണോ  അ॒ഗ്നിരിത്യാ॒ഹാ -
പ॑ചിതിമേ॒വാ -ഽസ്മി॑ -ന്ദധാ॒ത്യ -പ॑ചിതിമാ -ന്ഭവതി॒
യ  ഏ॒വം - [യ  ഏ॒വമ് , വേദ॒  മന॑സാ॒  ത്വൈ ] 13

-വേഁദ॒  മന॑സാ॒  ത്വൈ  താമാപ്തു॑മര് ഹതി॒
യാമ॑ദ്ധ്വ॒ര്യുര॑ -ന॒ഗ്നാവാഹു॑തി -ഞ്ജു॒ഹോതി॒
മന॑സ്വതീഭ്യാ -ഞ്ജുഹോ॒ത്യാഹു॑ത്യോ॒രാപ്ത്യൈ॒
ദ്വാഭ്യാ॒ -മ്പ്രതി॑ഷ്ഠിത്യൈ  യജ്ഞമു॒ഖേ
യ॑ജ്ഞമുഖേ॒  വൈ  ക്രി॒യമാ॑ണേ  യ॒ജ്ഞഗ് മ്  രക്ഷാഗ് 
മ്॑സി  ജിഘാഗ് മ്  സന്ത്യേ॒തര് ഹി॒  ഖലു॒  വാ  ഏ॒ത -
ദ്യ॑ജ്ഞമു॒ഖം -യഁര് ഹ്യേ॑ന॒ -ദാഹു॑തി -രശ്ഞു॒തേ
പരി॑  ലിഖതി॒  രക്ഷ॑സാ॒മപ॑ഹത്യൈ  തി॒സൃഭിഃ॒  പരി॑
ലിഖതി  ത്രി॒വൃദ്വാ  അ॒ഗ്നിര്യാവാ॑നേ॒വാ -
ഽഗ്നിസ്തസ്മാ॒ -ദ്രക്ഷാ॒ഗ്॒സ്യപ॑  ഹന്തി  [ഹന്തി ,
ഗാ॒യ॒ത്രി॒യാ  പരി॑ ] 14

ഗായത്രി॒യാ  പരി॑  ലിഖതി॒  തേജോ॒  വൈ  ഗാ॑യ॒ത്രീ
തേജ॑സൈ॒വൈന॒ -മ്പരി॑ഗൃഹ്ണാതി  ത്രി॒ഷ്ടുഭാ॒  പരി॑
ലിഖതീന്ദ്രി॒യം -വൈഁ  ത്രി॒ഷ്ടു -
ഗി॑ന്ദ്രി॒യേണൈ॒വൈന॒ -മ്പരി॑
ഗൃഹ്ണാത്യനു॒ഷ്ടുഭാ॒  പരി॑  ലിഖത്യനു॒ഷ്ടു -
ഫ്സര്വാ॑ണി॒  ഛന്ദാഗ് മ്॑സി  പരി॒ഭൂഃ
പര്യാ᳚പ്ത്യൈ  മദ്ധ്യ॒തോ॑ -ഽനു॒ഷ്ടുഭാ॒  വാഗ്വാ
അ॑നു॒ഷ്ടു -പ്തസ്മാ᳚ -ന്മദ്ധ്യ॒തോ  വാ॒ചാ  വ॑ദാമോ
ഗായത്രി॒യാ  പ്ര॑ഥ॒മയാ॒  പരി॑  ലിഖ॒ത്യഥാ॑ -
ഽനു॒ഷ്ടുഭാ -ഽഥ॑  ത്രി॒ഷ്ടുഭാ॒  തേജോ॒  വൈ  ഗാ॑യ॒ത്രീ
യ॒ജ്ഞോ॑  ഽനു॒ഷ്ടുഗി॑ന്ദ്രി॒യ -ന്ത്രി॒ഷ്ടു -
പ്തേജ॑സാ  ചൈ॒വേന്ദ്രി॒യേണ॑  ചോഭ॒യതോ॑  യ॒ജ്ഞ -
മ്പരി॑  ഗൃഹ്ണാതി  ॥  15 ॥
(അ॒ന്ധോ᳚ -ഽദ്ധ്വ॒ര്യു  – ര്മ॒ഹാന്  – ഭ॑വതി॒  യ
ഏ॒വഗ് മ്  – ഹ॑ന്തി  – ത്രി॒ഷ്ടുഭാ॒  തേജോ॒  വൈ
ഗാ॑യ॒ത്രീ  – ത്രയോ॑ദശ  ച ) (അ . 3)



ദേ॒വസ്യ॑  ത്വാ  സവി॒തുഃ  പ്ര॑സ॒വ  ഇതി॑  ഖനതി॒
പ്രസൂ᳚ത്യാ॒  അഥോ॑  ധൂ॒മ -മേ॒വൈതേന॑  ജനയതി॒
ജ്യോതി॑ഷ്മന്ത -ന്ത്വാ -ഽഗ്നേ  സു॒പ്രതീ॑ക॒ -
മിത്യാ॑ഹ॒  ജ്യോതി॑രേ॒വൈതേന॑  ജനയതി॒  സോ᳚ -
ഽഗ്നിര്ജാ॒തഃ  പ്ര॒ജാ -ശ്ശു॒ചാ -ഽഽര്പ॑യ॒ -ത്ത -
ന്ദേ॒വാ  അ॑ര്ധ॒ര്ചേനാ॑ -ശമയഞ്ഛി॒വ -മ്പ്ര॒ജാഭ്യോ -
ഽഹിഗ് മ്॑  സന്ത॒മിത്യാ॑ഹ  പ്ര॒ജാഭ്യ॑  ഏ॒വൈനഗ് മ്॑
ശമയതി॒  ദ്വാഭ്യാ᳚ -ങ്ഖനതി॒  പ്രതി॑ഷ്ഠിത്യാ  അ॒പാ -
മ്പൃ॒ഷ്ഠമ॒സീതി॑  പുഷ്കരപ॒ര്ണമാ  [പുഷ്കരപ॒ര്ണമാ ,
ഹ॒ര॒ത്യ॒പാം -വാഁ ] 16

ഹ॑രത്യ॒പാം -വാഁ  ഏ॒ത -ത്പൃ॒ഷ്ഠം -യഁ -
ത്പു॑ഷ്കരപ॒ര്ണഗ് മ്  രൂ॒പേണൈ॒വൈന॒ദാ  ഹ॑രതി
പുഷ്കരപ॒ര്ണേന॒  സ -മ്ഭ॑രതി॒  യോനി॒ര്വാ  അ॒ഗ്നേഃ
പു॑ഷ്കരപ॒ര്ണഗ് മ്  സയോ॑നിമേ॒വാഗ്നിഗ് മ്
സമ്ഭ॑രതി  കൃഷ്ണാജി॒നേന॒  സമ്ഭ॑രതി  യ॒ജ്ഞോ  വൈ
കൃ॑ഷ്ണാജി॒നം -യഁ॒ജ്ഞേനൈ॒വ  യ॒ജ്ഞഗ് മ്  സമ്ഭ॑രതി॒
യ -ദ്ഗ്രാ॒മ്യാണാ᳚ -മ്പശൂ॒നാ -ഞ്ചര്മ॑ണാ  സ॒മ്ഭരേ᳚ -
ദ്ഗ്രാ॒മ്യാ -ന്പ॒ശൂഞ്ഛു॒ചാ -ഽര്പ॑യേ -
ത്കൃഷ്ണാജി॒നേന॒  സമ്ഭ॑രത്യാര॒ണ്യാനേ॒വ  പ॒ശൂ - [
പ॒ശൂന് , ശു॒ചാ -ഽര്പ॑യതി॒ ] 17

-ഞ്ഛു॒ചാ -ഽര്പ॑യതി॒  തസ്മാ᳚ -ഥ്സ॒മാവ॑ -ത്പശൂ॒നാ -
മ്പ്ര॒ജായ॑മാനാനാ -മാര॒ണ്യാഃ  പ॒ശവഃ॒  കനീ॑യാഗ് 
മ്സ -ശ്ശു॒ചാ  ഹ്യൃ॑താ  ലോ॑മ॒ത -സ്സമ്ഭ॑ര॒ത്യതോ॒
ഹ്യ॑സ്യ॒  മേദ്ധ്യ॑ -ങ്കൃഷ്ണാജി॒ന -ഞ്ച॑
പുഷ്കരപ॒ര്ണ -ഞ്ച॒  സഗ്ഗ്  സ്തൃ॑ണാതീ॒യം -വൈഁ
കൃ॑ഷ്ണാജി॒നമ॒സൌ  പു॑ഷ്കരപ॒ര്ണ -മാ॒ഭ്യാ -മേ॒വൈന॑ -
മുഭ॒യതഃ॒  പരി॑ഗൃഹ്ണാത്യ॒ -ഗ്നിര്ദേ॒വേഭ്യോ॒
നിലാ॑യത॒  തമഥ॒ര്വാ -ഽന്വ॑പശ്യ॒ദഥ॑ര്വാ  ത്വാ
പ്രഥ॒മോ  നിര॑മന്ഥദഗ്ന॒  ഇ - [നിര॑മന്ഥദഗ്ന॒  ഇതി॑ ,
ആ॒ഹ॒  യ  ഏ॒വൈന॑ -] 18

-ത്യാ॑ഹ॒  യ  ഏ॒വൈന॑ -മ॒ന്വപ॑ശ്യ॒ -ത്തേനൈ॒വൈന॒ഗ് മ്॒
സമ്ഭ॑രതി॒  ത്വാമ॑ഗ്നേ॒  പുഷ്ക॑രാ॒ദധീത്യാ॑ഹ
പുഷ്കരപ॒ര്ണേ  ഹ്യേ॑ന॒മുപ॑ശ്രിത॒ -മവി॑ന്ദ॒ -
ത്തമു॑  ത്വാ  ദ॒ദ്ധ്യങ്ങൃഷി॒രിത്യാ॑ഹ  ദ॒ദ്ധ്യങ്
വാ  ആ॑ഥര്വ॒ണ -സ്തേ॑ജ॒സ്വ്യാ॑സീ॒ -ത്തേജ॑
ഏ॒വാസ്മി॑ -ന്ദധാതി॒  തമു॑  ത്വാ  പാ॒ഥ്യോ
വൃഷേത്യാ॑ഹ॒  പൂര്വ॑മേ॒വോദി॒ത -മുത്ത॑രേണാ॒ഭി
ഗൃ॑ണാതി  [ഗൃ॑ണാതി , ച॒ത॒സൃഭി॒ -സ്സമ്ഭ॑രതി ] 19



ചത॒സൃഭി॒ -സ്സമ്ഭ॑രതി  ച॒ത്വാരി॒  ഛന്ദാഗ് മ്॑സി॒
ഛന്ദോ॑ഭിരേ॒വ  ഗാ॑യ॒ത്രീഭി॑ര്ബ്രാഹ്മ॒ണസ്യ॑
ഗായ॒ത്രോ  ഹി  ബ്രാ᳚ഹ്മ॒ണ -സ്ത്രി॒ഷ്ടുഗ്ഭീ॑
രാജ॒ന്യ॑സ്യ॒  ത്രൈഷ്ടു॑ഭോ॒  ഹി  രാ॑ജ॒ന്യോ॑  യ -
ങ്കാ॒മയേ॑ത॒  വസീ॑യാന് -
ഥ്സ്യാ॒ദിത്യു॒ഭയീ॑ഭി॒സ്തസ്യ॒  സമ്ഭ॑രേ॒ -
ത്തേജ॑ശ്ചൈ॒വാ -ഽസ്മാ॑  ഇന്ദ്രി॒യ -ഞ്ച॑  സ॒മീചീ॑
ദധാത്യഷ്ടാ॒ഭി -സ്സമ്ഭ॑രത്യ॒ഷ്ടാക്ഷ॑രാ
ഗായ॒ത്രീ  ഗാ॑യ॒ത്രോ᳚  ഽഗ്നിര്യാവാ॑നേ॒വാ -
ഽഗ്നിസ്തഗ് മ്  സമ്ഭ॑രതി॒  സീദ॑  ഹോത॒രിത്യാ॑ - -ഹ
ദേ॒വതാ॑  ഏ॒വാസ്മൈ॒  സഗ് മ്  സാ॑ദയതി॒  നി  ഹോതേതി॑
മനു॒ഷ്യാ᳚ന് -ഥ്സഗ് മ്  സീ॑ദ॒സ്വേതി॒  വയാഗ് മ്॑സി॒
ജനി॑ഷ്വാ॒  ഹി  ജേന്യോ॒  അഗ്രേ॒  അഹ്നാ॒മിത്യാ॑ഹ  ദേവ
മനു॒ഷ്യാനേ॒വാ -ഽസ്മൈ॒  സഗ് മ്സ॑ന്നാ॒ -
ന്പ്രജ॑നയതി  ॥  20
(ഐ  – വ  പ॒ശൂ  – നിതി॑  – ഗൃണാതി  – ഹോത॒രിതി॑  –
സ॒പ്തവിഗ് മ്॑ശതിശ്ച ) (അ . 4)

ക്രൂ॒രമി॑വ॒  വാ  അ॑സ്യാ  ഏ॒ത -ത്ക॑രോതി॒  യ -
ത്ഖന॑ത്യ॒പ  ഉപ॑  സൃജ॒ത്യാപോ॒  വൈ  ശാ॒ന്താ -
ശ്ശാ॒ന്താഭി॑രേ॒വാ -ഽസ്യൈ॒  ശുചഗ് മ്॑  ശമയതി॒  സ -
ന്തേ॑  വാ॒യുര്മാ॑ത॒രിശ്വാ॑  ദധാ॒ത്വിത്യാ॑ഹ
പ്രാ॒ണോ  വൈ  വാ॒യുഃ  പ്രാ॒ണേനൈ॒വാസ്യൈ᳚  പ്രാ॒ണഗ് 
മ്  സ -ന്ദ॑ധാതി॒  സ -ന്തേ॑  വാ॒യുരിത്യാ॑ഹ॒  തസ്മാ᳚ -
ദ്വാ॒യുപ്ര॑ച്യുതാ  ദി॒വോ  വൃഷ്ടി॑രീര്തേ॒
തസ്മൈ॑  ച  ദേവി॒  വഷ॑ഡസ്തു॒  [വഷ॑ഡസ്തു ,
തുഭ്യ॒മിത്യാ॑ഹ॒ ] 21

തുഭ്യ॒മിത്യാ॑ഹ॒  ഷഡ്വാ  ഋ॒തവ॑  ഋ॒തുഷ്വേ॒വ
വൃഷ്ടി॑ -ന്ദധാതി॒  തസ്മാ॒ -ഥ്സര്വാ॑നൃ॒തൂന് . വ॑ര് 
ഷതി॒  യ -ദ്വ॑ഷട്കു॒ര്യാ -ദ്യാ॒തയാ॑മാ -ഽസ്യ
വഷട്കാ॒ര -സ്സ്യാ॒ദ്യന്ന  വ॑ഷട്കു॒ര്യാ -
ദ്രക്ഷാഗ് മ്॑സി  യ॒ജ്ഞഗ് മ്  ഹ॑ന്യു॒ര്വഡിത്യാ॑ഹ
പ॒രോക്ഷ॑മേ॒വ  വഷ॑ -ട്കരോതി॒  നാസ്യ॑  യാ॒തയാ॑മാ
വഷട്കാ॒രോ  ഭവ॑തി॒  ന  യ॒ജ്ഞഗ് മ്  രക്ഷാഗ് മ്॑സി
ഘ്നന്തി॒  സുജാ॑തോ॒  ജ്യോതി॑ഷാ
സ॒ഹേത്യ॑നു॒ഷ്ടുഭോപ॑  നഹ്യത്യനു॒ഷ്ടു - [
നഹ്യത്യനു॒ഷ്ടുപ് , സര്വാ॑ണി॒  ഛന്ദാഗ് മ്॑സി॒ ] 22

-ഫ്സര്വാ॑ണി॒  ഛന്ദാഗ് മ്॑സി॒  ഛന്ദാഗ് മ്॑സി॒  ഖലു॒
വാ  അ॒ഗ്നേഃ  പ്രി॒യാ  ത॒നൂഃ  പ്രി॒യയൈ॒വൈന॑ -



ന്ത॒നുവാ॒  പരി॑  ദധാതി॒  വേദു॑കോ॒  വാസോ॑  ഭവതി॒യ
ഏ॒വം -വേഁദ॑  വാരു॒ണോ  വാ  അ॒ഗ്നിരുപ॑നദ്ധ॒  ഉദു॑
തിഷ്ഠ  സ്വദ്ധ്വരോ॒ര്ധ്വ  ഊ॒  ഷുണ॑  ഊ॒തയ॒  ഇതി॑
സാവി॒ത്രീഭ്യാ॒മു -ത്തി॑ഷ്ഠതി  സവി॒തൃപ്ര॑സൂത
ഏ॒വാസ്യോ॒ര്ധ്വാം -വഁ  ॑രുണമേ॒നിമു -ഥ്സൃ॑ജതി॒
ദ്വാഭ്യാ॒ -മ്പ്രതി॑ഷ്ഠിത്യൈ॒  സ  ജാ॒തോ  ഗര്ഭോ॑
അസി॒  [ഗര്ഭോ॑  അസി , രോദ॑സ്യോ॒രിത്യാ॑ഹേ॒മേ ] 23

രോദ॑സ്യോ॒രിത്യാ॑ഹേ॒മേ  വൈ  രോദ॑സീ॒  തയോ॑രേ॒ഷ
ഗര്ഭോ॒  യദ॒ഗ്നി -സ്തസ്മാ॑ -ദേ॒വമാ॒ഹാഗ്നേ॒
ചാരു॒ര്വിഭൃ॑ത॒  ഓഷ॑ധീ॒ഷ്വിത്യാ॑ഹ  യ॒ദാ  ഹ്യേ॑തം -
വിഁ॒ഭര॒ന്ത്യഥ॒  ചാരു॑തരോ॒  ഭവ॑തി॒  പ്ര
മാ॒തൃഭ്യോ॒  അധി॒  കനി॑ക്രദ -ദ്ഗാ॒  ഇത്യാ॒ഹൌഷ॑ധയോ॒
വാ  അ॑സ്യ  മാ॒തര॒സ്താഭ്യ॑  ഏ॒വൈന॒ -മ്പ്രച്യാ॑വയതി
സ്ഥി॒രോ  ഭ॑വ  വീ॒ഡ്വ॑ങ്ഗ॒  ഇതി॑  ഗര്ദ॒ഭ  ആ  സാ॑ദയതി॒  [
ആ  സാ॑ദയതി , സ -ന്ന॑ഹ്യത്യേ॒വൈന॑ -] 24

സ -ന്ന॑ഹ്യത്യേ॒വൈന॑ -മേ॒തയാ᳚  സ്ഥേ॒മ്നേ
ഗ॑ര്ദ॒ഭേന॒  സമ്ഭ॑രതി॒  തസ്മാ᳚ -ദ്ഗര്ദ॒ഭഃ  പ॑ശൂ॒നാ -
മ്ഭാ॑രഭാ॒രിത॑മോ  ഗര്ദ॒ഭേന॒  സ -മ്ഭ॑രതി॒  തസ്മാ᳚ -
ദ്ഗര്ദ॒ഭോ -ഽപ്യ॑നാലേ॒ശേ -ഽത്യ॒ന്യാ -ന്പ॒ശൂ -
ന്മേ᳚ദ്യ॒ത്യന്ന॒ഗ്ഗ്॒  ഹ്യേ॑നേനാ॒ -ഽര്കഗ് മ്
സ॒മ്ഭര॑ന്തി  ഗര്ദ॒ഭേന॒  സമ്ഭ॑രതി॒  തസ്മാ᳚ -
ദ്ഗര്ദ॒ഭോ  ദ്വി॒രേതാ॒ -സ്സന്  കനി॑ഷ്ഠ -മ്പശൂ॒നാ -
മ്പ്രജാ॑യതേ॒ -ഽഗ്നിര് ഹ്യ॑സ്യ॒  യോനി॑ -
ന്നി॒ര്ദഹ॑തി  പ്ര॒ജാസു॒  വാ  ഏ॒ഷ  ഏ॒തര് ഹ്യാരൂ॑ഢ॒ - [
ഏ॒തര് ഹ്യാരൂ॑ഢഃ , സ  ഈ᳚ശ്വ॒രഃ  പ്ര॒ജാ -ശ്ശു॒ചാ ] 25

-സ്സ  ഈ᳚ശ്വ॒രഃ  പ്ര॒ജാ -ശ്ശു॒ചാ  പ്ര॒ദഹ॑ -ശ്ശി॒വോ
ഭ॑വ  പ്ര॒ജാഭ്യ॒  ഇത്യാ॑ഹ  പ്ര॒ജാഭ്യ॑  ഏ॒വൈനഗ് മ്॑
ശമയതി॒  മാനു॑ഷീഭ്യ॒സ്ത്വമ॑ങ്ഗിര॒  ഇത്യാ॑ഹ
മാന॒വ്യോ॑  ഹി  പ്ര॒ജാ  മാ  ദ്യാവാ॑പൃഥി॒വീ  അ॒ഭി
ശൂ॑ശുചോ॒  മാ -ഽന്തരി॑ക്ഷ॒ -മ്മാ
വന॒സ്പതീ॒നിത്യാ॑ഹൈ॒ഭ്യ  ഏ॒വൈനം॑ -ലോഁ॒കേഭ്യ॑ -
ശ്ശമയതി॒  പ്രൈതു॑  വാ॒ജീ  കനി॑ക്രദ॒ദിത്യാ॑ഹ
വാ॒ജീ  ഹ്യേ॑ഷ  നാന॑ദ॒ -ദ്രാസ॑ഭഃ॒  പത്വേ - [പത്വേതി ,
ആ॒ഹ॒  രാസ॑ഭ॒  ഇതി॒ ] 26

-ത്യാ॑ഹ॒  രാസ॑ഭ॒  ഇതി॒  ഹ്യേ॑തമൃഷ॒യോ -ഽവ॑ദ॒ -
ന്ഭര॑ന്ന॒ഗ്നി -മ്പു॑രീ॒ഷ്യ॑മിത്യാ॑ഹാ॒ -
ഽഗ്നിഗ്ഗ്  ഹ്യേ॑ഷ  ഭര॑തി॒  മാ  പാ॒ദ്യായു॑ഷഃ



പു॒രേത്യാ॒ഹാ -ഽഽയു॑രേ॒വാ -ഽസ്മി॑ -ന്ദധാതി॒
തസ്മാ᳚ -ദ്ഗര്ദ॒ഭ -സ്സര്വ॒മായു॑രേതി॒  തസ്മാ᳚ -
ദ്ഗര്ദ॒ഭേ  പു॒രാ -ഽഽയു॑ഷഃ॒  പ്രമീ॑തേ  ബിഭ്യതി॒
വൃഷാ॒ -ഽഗ്നിം -വൃഁഷ॑ണ॒ -മ്ഭര॒ന്നിത്യാ॑ഹ॒  വൃഷാ॒
ഹ്യേ॑ഷ  വൃഷാ॒ -ഽഗ്നിര॒പാ -ങ്ഗര്ഭഗ് മ്॑  – [വൃഷാ॒ -
ഽഗ്നിര॒പാ -ങ്ഗര്ഭ᳚മ് , സ॒മു॒ദ്രിയ॒ -] 27

സമു॒ദ്രിയ॒ -മിത്യാ॑ഹാ॒ -ഽപാഗ്  ഹ്യേ॑ഷ  ഗര്ഭോ॒
യദ॒ഗ്നിരഗ്ന॒  ആ  യാ॑ഹി  വീ॒തയ॒  ഇതി॒  വാ  ഇ॒മൌ  ലോ॒കൌ
വ്യൈ॑താ॒മഗ്ന॒  ആ  യാ॑ഹി  വീ॒തയ॒  ഇതി॒  യദാഹാ॒
ഽനയോ᳚ര്ലോ॒കയോ॒ -ര്വീത്യൈ॒  പ്രച്യു॑തോ॒  വാ  ഏ॒ഷ
ആ॒യത॑നാ॒ദഗ॑തഃ  പ്രതി॒ഷ്ഠാഗ് മ്  സ  ഏ॒തര് 
ഹ്യ॑ദ്ധ്വ॒ര്യു -ഞ്ച॒  യജ॑മാന -ഞ്ച
ദ്ധ്യായത്യൃ॒തഗ് മ്  സ॒ത്യമിത്യാ॑ഹേ॒യം -വാഁ
ഋ॒തമ॒സൌ  [ ] 28

സ॒ത്യമ॒നയോ॑രേ॒വൈന॒ -മ്പ്രതി॑  ഷ്ഠാപയതി॒  നാ -
ഽഽര്തി॒മാര്ച്ഛ॑ത്യദ്ധ്വ॒ര്യുര്ന  യജ॑മാനോ॒
വരു॑ണോ॒  വാ  ഏ॒ഷ  യജ॑മാനമ॒ഭ്യൈതി॒
യദ॒ഗ്നിരുപ॑നദ്ധ॒  ഓഷ॑ധയഃ॒  പ്രതി॑
ഗൃഹ്ണീതാ॒ഗ്നിമേ॒ത -മിത്യാ॑ഹ॒  ശാന്ത്യൈ॒
വ്യസ്യ॒ന്  വിശ്വാ॒  അമ॑തീ॒രരാ॑തീ॒ -രിത്യാ॑ഹ॒
രക്ഷ॑സാ॒മപ॑ഹത്യൈ  നി॒ഷീദ॑ -ന്നോ॒  അപ॑  ദുര്മ॒തിഗ് 
മ്  ഹ॑ന॒ദിത്യാ॑ഹ॒  പ്രതി॑ഷ്ഠിത്യാ॒  ഓഷ॑ധയഃ॒
പ്രതി॑മോദദ്ധ്വ - [പ്രതി॑മോദദ്ധ്വമ് ,
ഏ॒ന॒മിത്യാ॒ഹൌഷ॑ധയോ॒ ] 29

-മേന॒മിത്യാ॒ഹൌഷ॑ധയോ॒  വാ  അ॒ഗ്നേര്ഭാ॑ഗ॒ധേയ॒ -
ന്താഭി॑രേ॒വൈന॒ഗ് മ്॒  സമ॑ര്ധയതി॒  പുഷ്പാ॑വതീ -
സ്സുപിപ്പ॒ലാ  ഇത്യാ॑ഹ॒  തസ്മാ॒ദോഷ॑ധയഃ॒  ഫല॑ -
ങ്ഗൃഹ്ണന്ത്യ॒  യം -വോഁ॒  ഗര്ഭ॑  ഋ॒ത്വിയഃ॑
പ്ര॒ത്നഗ് മ്  സ॒ധസ്ഥ॒മാ -ഽസ॑ദ॒ദിത്യാ॑ഹ॒  യാഭ്യ॑
ഏ॒വൈന॑ -മ്പ്രച്യാ॒വയ॑തി॒  താസ്വേ॒വൈന॒ -
മ്പ്രതി॑ഷ്ഠാപയതി॒  ദ്വാഭ്യാ॑മു॒പാവ॑ഹരതി॒
പ്രതി॑ഷ്ഠിത്യൈ  ॥  30 ॥
(അ॒സ്ത്വ॒  – നു॒ഷ്ടു  – ബ॑സി  – സാദയ॒ത്യാ  – രൂ॑ഢഃ॒ -
പത്വേതി॒ -ഗര്ഭ॑ -മ॒സൌ  – മോ॑ദദ്ധ്വം॒  –
ദ്വിച॑ത്വാരിഗ് മ്ശച്ച ) (അ . 5)

വാ॒രു॒ണോ  വാ  അ॒ഗ്നിരുപ॑നദ്ധോ॒  വി  പാജ॒സേതി॒
വിസ്രഗ് മ്॑സയതി  സവി॒തൃപ്ര॑സൂത  ഏ॒വാസ്യ॒



വിഷൂ॑ചീം -വഁരുണമേ॒നിം -വിഁസൃ॑ജത്യ॒പ  ഉപ॑
സൃജ॒ത്യാപോ॒  വൈ  ശാ॒ന്താ -ശ്ശാ॒ന്താഭി॑രേ॒വാസ്യ॒
ശുചഗ് മ്॑  ശമയതി  തി॒സൃഭി॒രുപ॑  സൃജതി  ത്രി॒വൃദ്വാ
അ॒ഗ്നിര്യാവാ॑നേ॒വാ -ഗ്നിസ്തസ്യ॒  ശുചഗ് മ്॑
ശമയതി  മി॒ത്ര -സ്സ॒ഗ് മ്॒സൃജ്യ॑  പൃഥി॒വീമിത്യാ॑ഹ
മി॒ത്രോ  വൈ  ശി॒വോ  ദേ॒വാനാ॒ -ന്തേനൈ॒വൈ - [ദേ॒വാനാ॒ -
ന്തേനൈ॒വ , ഏ॒ന॒ഗ് മ്॒  സഗ് മ്  സൃ॑ജതി॒ ] 31

-ന॒ഗ് മ്॒  സഗ് മ്  സൃ॑ജതി॒  ശാന്ത്യൈ॒
യദ്ഗ്രാ॒മ്യാണാ॒ -മ്പാത്രാ॑ണാ -ങ്ക॒പാലൈ᳚ -സ്സഗ് 
മ്സൃ॒ജേ -ദ്ഗ്രാ॒മ്യാണി॒  പാത്രാ॑ണി  ശു॒ചാ -
ഽര്പ॑യേദര്മകപാ॒ലൈ -സ്സഗ് മ്  സൃ॑ജത്യേ॒താനി॒  വാ
അ॑നുപജീവനീ॒യാനി॒  താന്യേ॒വ  ശു॒ചാ -ഽര്പ॑യതി॒
ശര്ക॑രാഭി॒ -സ്സഗ് മ്  സൃ॑ജതി॒  ധൃത്യാ॒  അഥോ॑
ശ॒ന്ത്വായാ॑  ജലോ॒മൈ -സ്സഗ് മ്  സൃ॑ജത്യേ॒ഷാ  വാ
അ॒ഗ്നേഃ  പ്രി॒യാ  ത॒നൂര്യദ॒ജാ  പ്രി॒യയൈ॒വൈന॑ -
ന്ത॒നുവാ॒  സഗ് മ്  സൃ॑ജ॒ത്യഥോ॒  തേജ॑സാ
കൃഷ്ണാജി॒നസ്യ॒  ലോമ॑ഭി॒ -സ്സഗ് മ്  – [ലോമ॑ഭി॒ -സ്സമ് ,
സൃ॒ജ॒തി॒  യ॒ജ്ഞോ  വൈ ] 32

സൃ॑ജതി  യ॒ജ്ഞോ  വൈ  കൃ॑ഷ്ണാജി॒നം -യഁ॒ജ്ഞേനൈ॒വ
യ॒ജ്ഞഗ് മ്  സഗ് മ്  സൃ॑ജതി  രു॒ദ്രാ -സ്സ॒ഭൃത്യ॑
പൃഥി॒വീമിത്യാ॑ഹൈ॒താ  വാ  ഏ॒ത -ന്ദേ॒വതാ॒  അഗ്രേ॒
സമ॑ഭര॒ -ന്താഭി॑രേ॒വൈന॒ഗ് മ്॒  സമ്ഭ॑രതി  മ॒ഖസ്യ॒
ശിരോ॒ -ഽസീത്യാ॑ഹ  യ॒ജ്ഞോ  വൈ  മ॒ഖസ്തസ്യൈ॒ത -ച്ഛിരോ॒
യദു॒ഖാ  തസ്മാ॑ദേ॒വമാ॑ഹ  യ॒ജ്ഞസ്യ॑  പ॒ദേ  സ്ഥ॒
ഇത്യാ॑ഹ  യ॒ജ്ഞസ്യ॒  ഹ്യേ॑തേ  [ ] 33

പ॒ദേ  അഥോ॒  പ്രതി॑ഷ്ഠിത്യൈ॒  പ്രാ -ഽന്യാഭി॒ -
ര്യച്ഛ॒ത്യന്വ॒ന്യൈ -ര്മ॑ന്ത്രയതേ  മിഥുന॒ത്വായ॒
ത്ര്യു॑ദ്ധി -ങ്കരോതി॒  ത്രയ॑  ഇ॒മേ  ലോ॒കാ  ഏ॒ഷാം -
ലോഁ॒കാനാ॒മാപ്ത്യൈ॒  ഛന്ദോ॑ഭിഃ  കരോതി  വീ॒ര്യം॑ -
വൈഁ  ഛന്ദാഗ് മ്॑സി  വീ॒ര്യേ॑ണൈ॒വൈനാ᳚ -ങ്കരോതി॒
യജു॑ഷാ॒  ബില॑ -ങ്കരോതി॒  വ്യാവൃ॑ത്ത്യാ॒  ഇയ॑തീ -
ങ്കരോതി  പ്ര॒ജാപ॑തിനാ  യജ്ഞമു॒ഖേന॒  സമ്മി॑താ -
ന്ദ്വിസ്ത॒നാ -ങ്ക॑രോതി॒
യാവാ॑പൃഥി॒വ്യോര്ദോഹാ॑യ॒  ചതു॑സ്സ്തനാ -ങ്കരോതി
പശൂ॒നാ -ന്ദോഹാ॑യാ॒ഷ്ടാസ്ത॑നാ -ങ്കരോതി॒
ഛന്ദ॑സാ॒ -ന്ദോഹാ॑യ॒  നവാ᳚ശ്രി -മഭി॒ചര॑തഃ  കുര്യാ -
ത്ത്രി॒വൃത॑മേ॒വ  വജ്രഗ് മ്॑  സ॒മ്ഭൃത്യ॒
ഭ്രാതൃ॑വ്യായ॒  പ്രഹ॑രതി॒  സ്തൃത്യൈ॑  കൃ॒ത്വായ॒



സാ  മ॒ഹീമു॒ഖാമിതി॒  നി  ദ॑ധാതി  ദേ॒വതാ᳚സ്വേ॒വൈനാ॒ -
മ്പ്രതി॑ഷ്ഠാപയതി  ॥  34 ॥
(തേനൈ॒വ  – ലോമ॑ഭി॒ -സ്സ  – മേ॒തേ  – അ॑ഭി॒ചര॑ത॒  –
ഏക॑വിഗ് മ്ശതിശ്ച ) (അ . 6)

സ॒പ്തഭി॑ര്ധൂപയതി  സ॒പ്ത  വൈ  ശീ॑ര് ഷ॒ണ്യാഃ᳚
പ്രാ॒ണാ -ശ്ശിര॑  ഏ॒ത -ദ്യ॒ജ്ഞസ്യ॒  യദു॒ഖാ
ശീ॒ര്॒ഷന്നേ॒വ  യ॒ജ്ഞസ്യ॑  പ്രാ॒ണാ -ന്ദ॑ധാതി॒
തസ്മാ᳚ -ഥ്സ॒പ്ത  ശീ॒ര്॒ഷ -ന്പ്രാ॒ണാ  അ॑ശ്വശ॒കേന॑
ധൂപയതി  പ്രാജാപ॒ത്യോ  വാ  അശ്വ॑ -സ്സയോനി॒ത്വായാ -
ദി॑തി॒സ്ത്വേത്യാ॑ഹേ॒യം -വാഁ
അദി॑തി॒രദി॑ത്യൈ॒വാദി॑ത്യാ -ങ്ഖനത്യ॒സ്യാ
അക്രൂ॑രങ്കാരായ॒  ന  ഹി  സ്വ -സ്സ്വഗ് മ്  ഹി॒നസ്തി॑
ദേ॒വാനാ᳚ -ന്ത്വാ॒  പത്നീ॒രിത്യാ॑ഹ  ദേ॒വാനാം॒ - [
ദേ॒വാനാ᳚മ് , വാ  ഏ॒താ -മ്പത്ന॒യോ -ഽഗ്രേ॑ -ഽ ] 35

-വാഁ  ഏ॒താ -മ്പത്ന॒യോ -ഽഗ്രേ॑ -ഽ -കുര്വ॒ -
ന്താഭി॑രേ॒വൈനാ᳚ -ന്ദധാതി  ധി॒ഷണാ॒സ്ത്വേത്യാ॑ഹ
വി॒ദ്യാ  വൈ  ധി॒ഷണാ॑  വി॒ദ്യാഭി॑ -രേ॒വൈനാ॑ -
മ॒ഭീന്ധേ॒  ഗ്നാസ്ത്വേത്യാ॑ഹ॒  ഛന്ദാഗ് മ്॑സി॒  വൈ
ഗ്നാ  ശ്ഛന്ദോ॑ഭി -രേ॒വൈനാഗ്॑  ശ്രപയതി॒
വരൂ᳚ത്രയ॒സ്ത്വേത്യാ॑ഹ॒  ഹോത്രാ॒  വൈ  വരൂ᳚ത്രയോ॒
ഹോത്രാ॑ഭിരേ॒വൈനാ᳚ -മ്പചതി॒  ജന॑യ॒സ്ത്വേത്യാ॑ഹ
ദേ॒വാനാം॒ -വൈഁ  പത്നീ॒ - [പത്നീഃ᳚ , ജന॑യ॒സ്താഭി॑ -] 36

-ര്ജന॑യ॒സ്താഭി॑ -രേ॒വൈനാ᳚ -മ്പചതി  ഷ॒ഡ്ഭിഃ  പ॑ചതി॒
ഷഡ്വാ  ഋ॒തവ॑  ഋ॒തുഭി॑രേ॒വൈനാ᳚ -മ്പചതി॒  ദ്വിഃ
പച॒ന്ത്വിത്യാ॑ഹ॒  തസ്മാ॒ -ദ്ദ്വി -സ്സം॑ 
വഁഥ്സ॒രസ്യ॑  സ॒സ്യ -മ്പ॑ച്യതേ  വാരു॒ണ്യു॑ഖാ -
ഽഭീദ്ധാ॑  മൈ॒ത്രിയോപൈ॑തി॒  ശാന്ത്യൈ॑
ദേ॒വസ്ത്വാ॑  സവി॒തോ -ദ്വ॑പ॒ത്വിത്യാ॑ഹ
സവി॒തൃപ്ര॑സൂത  ഏ॒വൈനാ॒ -മ്ബ്രഹ്മ॑ണാ
ദേ॒വതാ॑ഭി॒രു -ദ്വ॑പ॒ത്യപ॑ദ്യമാനാ  പൃഥി॒വ്യാശാ॒
ദിശ॒  ആ  പൃ॒ണേ - [ആ  പൃ॒ണ , ഇത്യാ॑ഹ॒ ] 37

-ത്യാ॑ഹ॒  തസ്മാ॑ദ॒ഗ്നി -സ്സര്വാ॒  ദിശോ -ഽനു॒
വിഭാ॒ത്യുത്തി॑ഷ്ഠ  ബൃഹ॒തീ  ഭ॑വോ॒ര്ധ്വാ  തി॑ഷ്ഠ
ധ്രു॒വാ  ത്വമിത്യാ॑ഹ॒  പ്രതി॑ഷ്ഠിത്യാ  അസു॒ര്യ॑ -
മ്പാത്ര॒മനാ᳚ച്ഛൃണ്ണ॒മാ -ച്ഛൃ॑ണത്തി  ദേവ॒ത്രാ -
ഽക॑രജക്ഷീ॒രേണാ -ഽഽച്ഛൃ॑ണത്തി  പര॒മം -വാഁ  ഏ॒ത -
ത്പയോ॒  യദ॑ജക്ഷീ॒ര -മ്പ॑ര॒മേണൈ॒വൈനാ॒ -മ്പയ॒സാ -



ഽഽച്ഛൃ॑ണത്തി॒  യജു॑ഷാ॒  വ്യാവൃ॑ത്ത്യൈ॒
ഛന്ദോ॑ഭി॒രാ  ച്ഛൃ॑ണത്തി॒  ഛന്ദോ॑ഭി॒ര്വാ  ഏ॒ഷാ
ക്രി॑യതേ॒  ഛന്ദോ॑ഭിരേ॒വ  ഛന്ദാ॒ഗ്॒സ്യാ
ച്ഛൃ॑ണത്തി  ॥  38 ॥
(ആ॒ഹ॒  ദേ॒വാനാം॒  – വൈഁ  പത്നീഃ᳚  – പൃണൈ॒  – ഷാ  – ഷട്
ച॑ ) (അ . 7)

ഏക॑വിഗ് മ്ശത്യാ॒  മാഷൈഃ᳚  പുരുഷശീ॒ര്॒ഷ -
മച്ഛൈ᳚ത്യമേ॒ദ്ധ്യാ  വൈ  മാഷാ॑  അമേ॒ദ്ധ്യ -
മ്പു॑രുഷശീ॒ര്॒ഷ -മ॑മേ॒ദ്ധ്യൈരേ॒വാ -സ്യാ॑ -
മേ॒ദ്ധ്യ -ന്നി॑രവ॒ദായ॒  മേദ്ധ്യ॑ -ങ്കൃ॒ത്വാ
ഽഽഹ॑ര॒ത്യേക॑വിഗ് മ്ശതി -ര്ഭവന്ത്യേകവി॒ഗ് മ്॒ശോ
വൈ  പുരു॑ഷഃ॒  പുരു॑ഷ॒സ്യാ -ഽഽപ്ത്യൈ॒  വ്യൃ॑ദ്ധം॒ -
വാഁ  ഏ॒ത -ത്പ്രാ॒ണൈര॑മേ॒ദ്ധ്യം -യഁ -
ത്പു॑രുഷശീ॒ര്॒ഷഗ് മ്  സ॑പ്ത॒ധാ  വിതൃ॑ണ്ണാം -
വഁല്മീകവ॒പാ -മ്പ്രതി॒  നി  ദ॑ധാതി  സ॒പ്ത  വൈ  ശീ॑ര് 
ഷ॒ണ്യാഃ᳚  പ്രാ॒ണാഃ  പ്രാ॒ണൈരേ॒വൈന॒ -ഥ്സമ॑ര്ധയതി
മേദ്ധ്യ॒ത്വായ॒  യാവ॑ന്തോ॒  [യാവ॑ന്തഃ , വൈ
മൃ॒ത്യുബ॑ന്ധവ॒ -] 39

വൈ  മൃ॒ത്യുബ॑ന്ധവ॒ -സ്തേഷാം᳚ -യഁ॒മ  ആധി॑പത്യ॒ -
മ്പരീ॑യായ  യമഗാ॒ഥാഭിഃ॒  പരി॑ഗായതി  യ॒മാദേ॒വൈന॑ -
ദ്വൃങ്ക്തേ  തി॒സൃഭിഃ॒  പരി॑ഗായതി॒  ത്രയ॑  ഇ॒മേ
ലോ॒കാ  ഏ॒ഭ്യ  ഏ॒വൈന॑ല്ലോ॒കേഭ്യോ॑  വൃങ്ക്തേ॒
തസ്മാ॒ -ദ്ഗായ॑തേ॒  ന  ദേയ॒ -ങ്ഗാഥാ॒  ഹി  ത -
ദ്വൃ॒ങ്ക്തേ᳚  ഽഗ്നിഭ്യഃ॑  പ॒ശൂനാ  ല॑ഭതേ॒  കാമാ॒  വാ
അ॒ഗ്നയഃ॒  കാമാ॑നേ॒വാവ॑  രുന്ധേ॒  യ -ത്പ॒ശൂ -ന്നാ -
ഽഽലഭേ॒താ -ഽന॑വരുദ്ധാ  അസ്യ  [ ] 40

പ॒ശവ॑ -സ്സ്യു॒ര്യ -ത്പര്യ॑ഗ്നികൃതാനു -ഥ്സൃ॒ജേ -
ദ്യ॑ജ്ഞവേശ॒സ -ങ്കു॑ര്യാ॒ -ദ്യ -
ഥ്സഗ്ഗ്॑സ്ഥാ॒പയേ᳚ -ദ്യാ॒തയാ॑മാനി  ശീ॒ര്॒ഷാണി॑
സ്യു॒ര്യ -ത്പ॒ശൂനാ॒ലഭ॑തേ॒  തേനൈ॒വ  പ॒ശൂനവ॑
രുന്ധേ॒  യ -ത്പര്യ॑ഗ്നികൃതാനു -ഥ്സൃ॒ജതി॑  ശീ॒ര് 
ഷ്ണാ -മയാ॑തയാമത്വായ  പ്രാജാപ॒ത്യേന॒  സഗ്ഗ് 
സ്ഥാ॑പയതി  യ॒ജ്ഞോ  വൈ  പ്ര॒ജാപ॑തിര്യ॒ജ്ഞ  ഏ॒വ
യ॒ജ്ഞ -മ്പ്രതി॑ഷ്ഠാപയതി  പ്ര॒ജാപ॑തിഃ  പ്ര॒ജാ
അ॑സൃജത॒  സ  രി॑രിചാ॒നോ॑ -ഽമന്യത॒  സ  ഏ॒താ
ആ॒പ്രീര॑പശ്യ॒ -ത്താഭി॒ര്വൈ  സ  മു॑ഖ॒ത  [സ  മു॑ഖ॒തഃ ,
ആ॒ത്മാന॒മാ  ഽപ്രീ॑ണീത॒ ] 41



ആ॒ത്മാന॒മാ  ഽപ്രീ॑ണീത॒  യദേ॒താ  ആ॒പ്രിയോ॒
ഭവ॑ന്തി  യ॒ജ്ഞോ  വൈ  പ്ര॒ജാപ॑തി -
ര്യ॒ജ്ഞമേ॒വൈതാഭി॑ര്മുഖ॒ത  ആ  പ്രീ॑ണാ॒ത്യ -
പ॑രിമിതഛന്ദസോ  ഭവ॒ന്ത്യപ॑രിമിതഃ  പ്ര॒ജാപ॑തിഃ
പ്ര॒ജാപ॑തേ॒രാപ്ത്യാ॑  ഊനാതിരി॒ക്താ  മി॑ഥു॒നാഃ
പ്രജാ᳚ത്യൈ  ലോമ॒ശം -വൈഁ  നാമൈ॒തച്ഛന്ദഃ॑
പ്ര॒ജാപ॑തേഃ  പ॒ശവോ॑  ലോമ॒ശാഃ  പ॒ശൂനേ॒വാ -ഽവ॑
രുന്ധേ॒  സര്വാ॑ണി॒  വാ  ഏ॒താ  രൂ॒പാണി॒  സര്വാ॑ണി
രൂ॒പാണ്യ॒ഗ്നൌ  ചിത്യേ᳚  ക്രിയന്തേ॒  തസ്മാ॑ദേ॒താ
അ॒ഗ്നേശ്ചിത്യ॑സ്യ  [അ॒ഗ്നേശ്ചിത്യ॑സ്യ ,
ഭ॒വ॒ന്ത്യേക॑വിഗ് മ്  ശതിഗ് മ് ] 42

ഭവ॒ന്ത്യേക॑വിഗ് മ്  ശതിഗ് മ്  സാമിധേ॒നീരന്വാ॑ഹ॒
രുഗ്വാ  ഏ॑കവി॒ഗ് മ്॒ശോ  രുച॑മേ॒വ  ഗ॑ച്ഛ॒ത്യഥോ᳚
പ്രതി॒ഷ്ഠാമേ॒വ  പ്ര॑തി॒ഷ്ഠാ  ഹ്യേ॑കവി॒ഗ് മ്॒ശ -
ശ്ചതു॑ര്വിഗ് മ്ശതി॒മന്വാ॑ഹ॒  ചതു॑ര്വിഗ് 
മ്ശതിരര്ധമാ॒സാ -സ്സം॑ വഁഥ്സ॒ര -സ്സം॑ വഁഥ്സ॒രോ᳚ -
ഽഗ്നിര്വൈ᳚ശ്വാന॒ര -സ്സാ॒ക്ഷാദേ॒വ
വൈ᳚ശ്വാന॒രമവ॑  രുന്ധേ॒  പരാ॑ചീ॒രന്വാ॑ഹ॒
പരാ॑ങിവ॒  ഹി  സു॑വ॒ര്ഗോ  ലോ॒ക -സ്സമാ᳚സ്ത്വാ -ഽഗ്ന
ഋ॒തവോ॑  വര്ധയ॒ന്ത്വിത്യാ॑ഹ॒  സമാ॑ഭിരേ॒വാ -
ഽഗ്നിം -വഁ  ॑ര്ധയ - [-ഽഗ്നിം -വഁ  ॑ര്ധയതി , ഋ॒തുഭി॑ -സ്സം 
വഁഥ്സ॒രം -വിഁശ്വാ॒ ] 43

-ത്യൃ॒തുഭി॑ -സ്സം വഁഥ്സ॒രം -വിഁശ്വാ॒  ആ  ഭാ॑ഹി
പ്ര॒ദിശഃ॑  പൃഥി॒വ്യാ  ഇത്യാ॑ഹ॒  തസ്മാ॑ദ॒ഗ്നി -
സ്സര്വാ॒  ദിശോ -ഽനു॒  വിഭാ॑തി॒
പ്രത്യൌ॑ഹതാമ॒ശ്വിനാ॑  മൃ॒ത്യുമ॑സ്മാ॒ദിത്യാ॑ഹ
മൃ॒ത്യുമേ॒വാ -ഽസ്മാ॒ദപ॑  നുദ॒ത്യുദ്വ॒യ -
ന്തമ॑സ॒സ്പരീത്യാ॑ഹ  പാ॒പ്മാ  വൈ  തമഃ॑
പാ॒പ്മാന॑മേ॒വാസ്മാ॒ദപ॑  ഹ॒ന്ത്യഗ॑ന്മ॒
ജ്യോതി॑രുത്ത॒മ -മിത്യാ॑ഹാ॒ -ഽസൌ  വാ  ആ॑ദി॒ത്യോ
ജ്യോതി॑രുത്ത॒മ -മാ॑ദി॒ത്യസ്യൈ॒വ  സായു॑ജ്യ -
ങ്ഗച്ഛതി॒  ന  സം॑ വഁഥ്സ॒രസ്തി॑ഷ്ഠതി॒  നാസ്യ॒
ശ്രീസ്തി॑ഷ്ഠതി॒  യസ്യൈ॒താഃ  ക്രി॒യന്തേ॒
ജ്യോതി॑ഷ്മതീ -മുത്ത॒മാമന്വാ॑ഹ॒
ജ്യോതി॑രേ॒വാസ്മാ॑  ഉ॒പരി॑ഷ്ടാ -ദ്ദധാതി
സുവ॒ര്ഗസ്യ॑  ലോ॒കസ്യാനു॑ഖ്യാത്യൈ  ॥  44 ॥
(യാവ॑ന്തോ  – ഽസ്യ  – മുഖ॒ത  – ശ്ചിത്യ॑സ്യ  – വര്ധയ  –
ത്യാദി॒ത്യോ᳚  – ഽഷ്ടാവിഗ് മ്॑ശതിശ്ച ) (അ . 8)



ഷ॒ഡ്ഭിര്ദീ᳚ക്ഷയതി॒  ഷഡ്വാ  ഋ॒തവ॑
ഋ॒തുഭി॑രേ॒വൈന॑ -ന്ദീക്ഷയതി  സ॒പ്തഭി॑ര്ദീക്ഷയതി
സ॒പ്ത  ഛന്ദാഗ് മ്॑സി॒  ഛന്ദോ॑ഭിരേ॒വൈന॑ -
ന്ദീക്ഷയതി॒  വിശ്വേ॑  ദേ॒വസ്യ॑  നേ॒തുരിത്യ॑ -
നു॒ഷ്ടുഭോ᳚ത്ത॒മയാ॑  ജുഹോതി॒  വാഗ്വാ  അ॑നു॒ഷ്ടു -
പ്തസ്മാ᳚ -ത്പ്രാ॒ണാനാം॒ -വാഁഗു॑ത്ത॒മൈ -
ക॑സ്മാദ॒ക്ഷരാ॒ദനാ᳚പ്ത -മ്പ്രഥ॒മ -മ്പ॒ദ -
ന്തസ്മാ॒ -ദ്യ -ദ്വാ॒ചോ -ഽനാ᳚പ്ത॒ -ന്തന്മ॑നു॒ഷ്യാ॑
ഉപ॑  ജീവന്തി  പൂ॒ര്ണയാ॑  ജുഹോതി  പൂ॒ര്ണ  ഇ॑വ॒  ഹി
പ്ര॒ജാപ॑തിഃ  [പ്ര॒ജാപ॑തിഃ , പ്ര॒ജാപ॑തേ॒രാപത്യൈ॒ ]
45

പ്ര॒ജാപ॑തേ॒രാപ്ത്യൈ॒  ന്യൂ॑നയാ  ജുഹോതി॒
ന്യൂ॑നാ॒ദ്ധി  പ്ര॒ജാപ॑തിഃ  പ്ര॒ജാ  അസൃ॑ജത
പ്ര॒ജാനാ॒ഗ് മ്॒  സൃഷ്ട്യൈ॒  യദ॒ര്ചിഷി॑
പ്രവൃ॒ഞ്ജ്യാ -ദ്ഭൂ॒തമവ॑  രുന്ധീത॒  യദങ്ഗാ॑രേഷു
ഭവി॒ഷ്യദങ്ഗാ॑രേഷു॒  പ്രവൃ॑ണക്തി  ഭവി॒ഷ്യ
ദേ॒വാവ॑  രുന്ധേ  ഭവി॒ഷ്യദ്ധി  ഭൂയോ॑  ഭൂ॒താ -
ദ്ദ്വാഭ്യാ॒ -മ്പ്രവൃ॑ണക്തി  ദ്വി॒പാ -ദ്യജ॑മാനഃ॒
പ്രതി॑ഷ്ഠിത്യൈ॒  ബ്രഹ്മ॑ണാ॒  വാ  ഏ॒ഷാ  യജു॑ഷാ॒
സമ്ഭൃ॑താ॒  യദു॒ഖാ  സാ  യദ്ഭിദ്യേ॒താ -
ഽഽര്തി॒മാര്ച്ഛേ॒ - [-ഽഽര്തി॒മാര്ച്ഛേ᳚ത് ,
യജ॑മാനോ ] 46

-ദ്യജ॑മാനോ  ഹ॒ന്യേതാ᳚ -ഽസ്യ  യ॒ജ്ഞോ
മിത്രൈ॒താമു॒ഖാ -ന്ത॒പേത്യാ॑ഹ॒  ബ്രഹ്മ॒  വൈ
മി॒ത്രോ  ബ്രഹ്മ॑ന്നേ॒വൈനാ॒ -മ്പ്രതി॑ഷ്ഠാപയതി॒
നാ -ഽഽര്തി॒മാര്ച്ഛ॑തി॒  യജ॑മാനോ॒  നാസ്യ॑  യ॒ജ്ഞോ
ഹ॑ന്യതേ॒  യദി॒  ഭിദ്യേ॑ത॒  തൈരേ॒വ  ക॒പാലൈ॒ -സ്സഗ് മ്
സൃ॑ജേ॒ -ഥ്സൈവ  തതഃ॒  പ്രായ॑ശ്ചിത്തി॒ര്യോ
ഗ॒തശ്രീ॒ -സ്സ്യാന്മ॑ഥി॒ത്വാ  തസ്യാവ॑  ദദ്ധ്യാ -
ദ്ഭൂ॒തോ  വാ  ഏ॒ഷ  സ  സ്വാ - [ഏ॒ഷ  സ  സ്വാമ് ,
ദേ॒വതാ॒മുപൈ॑തി॒ ] 47

-ന്ദേ॒വതാ॒മുപൈ॑തി॒  യോ  ഭൂതി॑കാമ॒ -സ്സ്യാദ്യ
ഉ॒ഖായൈ॑  സ॒മ്ഭവേ॒ -ഥ്സ  ഏ॒വ  തസ്യ॑  സ്യാ॒ദതോ॒
ഹ്യേ॑ഷ  സ॒മ്ഭവ॑ത്യേ॒ഷ  വൈ  സ്വ॑യ॒മ്ഭൂര്നാമ॒
ഭവ॑ത്യേ॒വ  യ -ങ്കാ॒മയേ॑ത॒  ഭ്രാതൃ॑വ്യമസ്മൈ
ജനയേയ॒മിത്യ॒ -ന്യത॒സ്തസ്യാ॒ -ഽഽഹൃത്യാ -ഽവ॑
ദദ്ധ്യാ -ഥ്സാ॒ക്ഷാദേ॒വാസ്മൈ॒  ഭ്രാതൃ॑വ്യ -
ഞ്ജനയത്യമ്ബ॒രീഷാ॒ദന്ന॑  കാമ॒സ്യാവ॑



ദദ്ധ്യാദമ്ബ॒രീഷേ॒  വാ  അന്ന॑ -മ്ഭ്രിയതേ॒
സയോ᳚ന്യേ॒വാന്ന॒ - [സയോ᳚ന്യേ॒വാന്ന᳚മ് , അവ॑
രുന്ധേ॒ ] 48

-മവ॑  രുന്ധേ॒  മുഞ്ജാ॒നവ॑  ദധാ॒ത്യൂര്ഗ്വൈ  മുഞ്ജാ॒
ഊര്ജ॑മേ॒വാസ്മാ॒  അപി॑  ദധാത്യ॒ഗ്നിര്ദേ॒വേഭ്യോ॒
നിലാ॑യത॒  സ  ക്രു॑മു॒ക -മ്പ്രാ -ഽവി॑ശ -
ത്ക്രുമു॒കമവ॑  ദധാതി॒  യദേ॒വാസ്യ॒  തത്ര॒
ന്യ॑ക്ത॒ -ന്ത  ദേ॒വാവ॑  രുന്ധ॒  ആജ്യേ॑ന॒  സം -
യൌഁ᳚ത്യേ॒തദ്വാ  അ॒ഗ്നേഃ  പ്രി॒യ -ന്ധാമ॒  യദാജ്യ॑ -
മ്പ്രി॒യേണൈ॒വൈന॒ -ന്ധാമ്നാ॒  സമ॑ര്ധയ॒ത്യഥോ॒
തേജ॑സാ॒  [തേജ॑സാ , വൈ  ക॑കന്തീ॒മാ  ദ॑ധാതി॒ ] 49

വൈ  ക॑ങ്കതീ॒മാ  ദ॑ധാതി॒  ഭാ  ഏ॒വാവ॑  രുന്ധേ
ശമീ॒മയീ॒മാ  ദ॑ധാതി॒  ശാന്ത്യൈ॒  സീദ॒  ത്വ -
മ്മാ॒തുര॒സ്യാ  ഉ॒പസ്ഥ॒  ഇതി॑
തി॒സൃഭി॑ര്ജാ॒തമുപ॑  തിഷ്ഠതേ॒  ത്രയ॑  ഇ॒മേ  ലോ॒കാ
ഏ॒ഷ്വേ॑വ  ലോ॒കേഷ്വാ॒വിദ॑ -ങ്ഗച്ഛ॒ത്യഥോ᳚
പ്രാ॒ണാനേ॒വാ -ഽഽത്മ -ന്ധ॑ത്തേ  ॥  50 ॥
( പ്ര॒ജാപ॑തി –ര്  ഋച്ഛേ॒ഥ്  – സ്വാ  – മേ॒വാന്നം॒  –
തേജ॑സാ॒  – ചതു॑സ്ത്രിഗ് മ്ശച്ച ) (അ . 9)

ന  ഹ॑  സ്മ॒  വൈ  പു॒രാ -ഽഗ്നിരപ॑രശുവൃക്ണ -ന്ദഹതി॒
തദ॑സ്മൈ  പ്രയോ॒ഗ  ഏ॒വര് ഷി॑രസ്വദയ॒ -ദ്യദ॑ഗ്നേ॒
യാനി॒  കാനി॒  ചേതി॑  സ॒മിധ॒മാ  ദ॑ധാ॒ത്യപ॑രശുവൃക്ണ -
മേ॒വാസ്മൈ᳚  സ്വദയതി॒  സര്വ॑മസ്മൈ  സ്വദതേ॒  യ  ഏ॒വം -
വേഁദൌദു॑മ്ബരീ॒മാ  ദ॑ധാ॒ത്യൂര്ഗ്വാ  ഉ॑ദു॒മ്ബര॒
ഊര്ജ॑മേ॒വാസ്മാ॒  അപി॑  ദധാതി  പ്ര॒ജാപ॑തിര॒ഗ്നി -
മ॑സൃജത॒  തഗ് മ്  സൃ॒ഷ്ടഗ് മ്  രക്ഷാഗ്॑ - [സൃ॒ഷ്ടഗ് മ്
രക്ഷാഗ് മ്॑സി , അ॒ജി॒ഘാ॒ഗ് മ്॒സ॒ന് ഥ്സ  ഏ॒ത -] 51

-സ്യജിഘാഗ് മ്സ॒ന് ഥ്സ  ഏ॒ത -ദ്രാ᳚ക്ഷോ॒ഘ്നമ॑പശ്യ॒ -
ത്തേന॒  വൈ  സരക്ഷാ॒ഗ്॒സ്യപാ॑ -ഽഹത॒  യ -
ദ്രാ᳚ക്ഷോ॒ഘ്ന -മ്ഭവ॑ത്യ॒ഗ്നേരേ॒വ  തേന॑  ജാ॒താ -
ദ്രക്ഷാ॒ഗ്॒സ്യപ॑  ഹ॒ന്ത്യാശ്വ॑ത്ഥീ॒മാ
ദ॑ധാത്യശ്വ॒ത്ഥോ  വൈ  വന॒സ്പതീ॑നാഗ് മ്
സപത്നസാ॒ഹോ  വിജി॑ത്യൈ॒  വൈക॑ങ്കതീ॒മാ  ദ॑ധാതി॒  ഭാ
ഏ॒വാവ॑  രുന്ധേ  ശമീ॒മയീ॒മാ  ദ॑ധാതി॒  ശാന്ത്യൈ॒  സഗ് 
മ്ശി॑ത -മ്മേ॒  ബ്രഹ്മോദേ॑ഷാ -മ്ബാ॒ഹൂ
അ॑തിര॒മിത്യു॑ത്ത॒മേ  ഔദു॑മ്ബരീ  [ഔദു॑മ്ബരീ ,
വാ॒ച॒യ॒തി॒  ബ്രഹ്മ॑ണൈ॒വ ] 52



വാചയതി॒  ബ്രഹ്മ॑ണൈ॒വ  ക്ഷ॒ത്രഗ് മ്  സഗ്ഗ്  ശ്യ॑തി
ക്ഷ॒ത്രേണ॒  ബ്രഹ്മ॒  തസ്മാ᳚ -ദ്ബ്രാഹ്മ॒ണോ
രാ॑ജ॒ന്യ॑വാ॒നത്യ॒ന്യ -മ്ബ്രാ᳚ഹ്മ॒ണ -ന്തസ്മാ᳚ -
ദ്രാജ॒ന്യോ᳚  ബ്രാഹ്മ॒ണവാ॒നത്യ॒ന്യഗ് മ്
രാ॑ജ॒ന്യ॑ -മ്മൃ॒ത്യുര്വാ  ഏ॒ഷ  യദ॒ഗ്നിര॒മൃത॒ഗ് 
മ്॒  ഹിര॑ണ്യഗ് മ്  രു॒ക്മമന്ത॑ര॒ -
മ്പ്രതി॑മുഞ്ചതേ॒  ഽമൃത॑മേ॒വ
മൃ॒ത്യോര॒ന്തര്ധ॑ത്ത॒  ഏക॑വിഗ് മ്ശതിനിര്ബാധോ
ഭവ॒ത്യേക॑വിഗ് മ്ശതി॒ര്വൈ  ദേ॑വലോ॒കാ  ദ്വാദ॑ശ॒
മാസാഃ॒  പഞ്ച॒ര്തവ॒സ്ത്രയ॑  ഇ॒മേ  ലോ॒കാ
അ॒സാവാ॑ദി॒ത്യ  [അ॒സാവാ॑ദി॒ത്യഃ , ഏ॒ക॒വി॒ഗ് മ്॒ശ
ഏ॒താവ॑ന്തോ॒  വൈ ] 53

ഏ॑കവി॒ഗ് മ്॒ശ  ഏ॒താവ॑ന്തോ॒  വൈ
ദേ॑വലോ॒കാസ്തേഭ്യ॑  ഏ॒വ  ഭ്രാതൃ॑വ്യമ॒ന്തരേ॑തി
നിര്ബാ॒ധൈര്വൈ  ദേ॒വാ  അസു॑രാ -ന്നിര്ബാ॒ധേ॑ -
ഽകുര്വത॒  തന്നി॑ര്ബാ॒ധാനാ᳚ -ന്നിര്ബാധ॒ത്വ -
ന്നി॑ര്ബാ॒ധീ  ഭ॑വതി॒  ഭ്രാതൃ॑വ്യാനേ॒വ
നി॑ര്ബാ॒ധേ  കു॑രുതേ  സാവിത്രി॒യാ
പ്രതി॑മുഞ്ചതേ॒  പ്രസൂ᳚ത്യൈ॒
നക്തോ॒ഷാസേത്യുത്ത॑രയാ
ഽഹോരാ॒ത്രാഭ്യാ॑മേ॒വൈന॒ -മുദ്യ॑ച്ഛതേ  ദേ॒വാ
അ॒ഗ്നി -ന്ധാ॑രയ -ന്ദ്രവിണോ॒ദാ  ഇത്യാ॑ഹ  പ്രാ॒ണാ  വൈ
ദേ॒വാ  ദ്ര॑വിണോ॒ദാ
അ॑ഹോരാ॒ത്രാഭ്യാ॑മേ॒വൈന॑മു॒ദ്യത്യ॑  [ ] 54

പ്രാ॒ണൈര്ദാ॑ധാ॒രാ  ഽഽസീ॑നഃ॒  പ്രതി॑മുഞ്ചതേ॒
തസ്മാ॒ദാസീ॑നാഃ  പ്ര॒ജാഃ  പ്രജാ॑യന്തേ
കൃഷ്ണാജി॒നമുത്ത॑ര॒ -ന്തേജോ॒  വൈ  ഹിര॑ണ്യ॒ -
മ്ബ്രഹ്മ॑  കൃഷ്ണാജി॒ന -ന്തേജ॑സാ  ചൈ॒വൈന॒ -
മ്ബ്രഹ്മ॑ണാ  ചോഭ॒യതഃ॒  പരി॑ഗൃഹ്ണാതി॒
ഷഡു॑ദ്യാമഗ് മ്  ശി॒ക്യ॑ -മ്ഭവതി॒  ഷഡ്വാ  ഋ॒തവ॑
ഋ॒തുഭി॑രേ॒വൈന॒ -മുദ്യ॑ച്ഛതേ॒  യ -
ദ്ദ്വാദ॑ശോദ്യാമഗ് മ്  സം വഁഥ്സ॒രേണൈ॒വ  മൌ॒ഞ്ജ -
മ്ഭ॑വ॒ത്യൂര്ഗ്വൈ  മുഞ്ജാ॑  ഊ॒ര്ജൈവൈന॒ഗ് മ്॒  സ
മ॑ര്ധയതി  സുപ॒ര്ണോ॑ -ഽസി
ഗ॒രുത്മാ॒നിത്യവേ᳚ക്ഷതേ
രൂ॒പമേ॒വാസ്യൈ॒തന്മ॑ഹി॒മാനം॒ -വ്യാഁച॑ഷ്ടേ॒
ദിവ॑ -ങ്ഗച്ഛ॒  സുവഃ॑  പ॒തേത്യാ॑ഹ  സുവ॒ര്ഗമേ॒വൈനം॑ -
ലോഁ॒ക -ങ്ഗ॑മയതി  ॥  55 ॥
(രക്ഷാ॒ഗ്॒സ്യൌ  – ദു॑ബംരി  – ആദി॒ത്യ  –



ഉ॒ദ്യത്യ॒  – സം  – ചതു॑ര്വിഗ് മ്ശതിശ്ച ) (അ . 10)

സമി॑ദ്ധോ  അ॒ഞ്ജന്  കൃദ॑ര -മ്മതീ॒നാ -ങ്ഘൃ॒തമ॑ഗ്നേ॒
മധു॑മ॒ -ത്പിന്വ॑മാനഃ  ।  വാ॒ജീ  വഹ॑ന്  വാ॒ജിന॑ -
ഞ്ജാതവേദോ  ദേ॒വാനാം᳚ -വഁക്ഷി  പ്രി॒യമാ  സ॒ധസ്ഥ᳚മ്
॥  ഘൃ॒തേനാ॒ഞ്ജന് ഥ്സ -മ്പ॒ഥോ  ദേ॑വ॒യാനാ᳚ -
ന്പ്രജാ॒നന്  വാ॒ജ്യപ്യേ॑തു  ദേ॒വാന്  ।  അനു॑  ത്വാ
സപ്തേ  പ്ര॒ദിശ॑ -സ്സചന്താഗ്  സ്വ॒ധാമ॒സ്മൈ
യജ॑മാനായ  ധേഹി  ॥  ഈഡ്യ॒ശ്ചാസി॒  വന്ദ്യ॑ശ്ച
വാജിന്നാ॒ശുശ്ചാസി॒  മേദ്ധ്യ॑ശ്ച  സപ്തേ  ।
അ॒ഗ്നിഷ്ട്വാ॑  [അ॒ഗ്നിഷ്ട്വാ᳚ , ദേ॒വൈര്വസു॑ഭി -
സ്സ॒ജോഷാഃ᳚ ] 56

ദേ॒വൈര്വസു॑ഭി -സ്സ॒ജോഷാഃ᳚  പ്രീ॒തം -വഁഹ്നിം॑ -
വഁഹതു  ജാ॒തവേ॑ദാഃ  ॥  സ്തീ॒ര്ണ -മ്ബ॒ര്॒ഹി -
സ്സു॒ഷ്ടരീ॑മാ  ജുഷാ॒ണോരു  പൃ॒ഥു  പ്രഥ॑മാന -
മ്പൃഥി॒വ്യാമ്  ।  ദേ॒വേഭി॑ര്യു॒ക്തമദി॑തി -
സ്സ॒ജോഷാ᳚ -സ്സ്യോ॒ന -ങ്കൃ॑ണ്വാ॒നാ  സു॑വി॒തേ
ദ॑ധാതു  ॥  ഏ॒താ  ഉ॑  വ -സ്സു॒ഭഗാ॑  വി॒ശ്വരൂ॑പാ॒
വിപക്ഷോ॑ഭി॒ -ശ്ശ്രയ॑മാണാ॒  ഉദാതൈഃ᳚  ।  ഋ॒ഷ്വാ -
സ്സ॒തീഃ  ക॒വഷ॒ -ശ്ശുമ്ഭ॑മാനാ॒  ദ്വാരോ॑  ദേ॒വീ -
സ്സു॑പ്രായ॒ണാ  ഭ॑വന്തു  ॥  അ॒ന്ത॒രാ
മി॒ത്രാവരു॑ണാ॒  ചര॑ന്തീ॒  മുഖം॑ -യഁ॒ജ്ഞാനാ॑മ॒ഭി
സം॑ വിഁദാ॒നേ  ।  ഉ॒ഷാസാ॑  വാഗ് മ്  [ഉ॒ഷാസാ॑  വാമ് ,
സു॒ഹി॒ര॒ണ്യേ  സു॑ശി॒ല്പേ ] 57

സുഹിര॒ണ്യേ  സു॑ശി॒ല്പേ  ഋ॒തസ്യ॒  യോനാ॑വി॒ഹ
സാ॑ദയാമി  ॥  പ്ര॒ഥ॒മാ  വാഗ് മ്॑  സര॒ഥിനാ॑  സു॒വര്ണാ॑
ദേ॒വൌ  പശ്യ॑ന്തൌ॒  ഭുവ॑നാനി॒  വിശ്വാ᳚  ।  അപി॑പ്രയ॒
-ഞ്ചോദ॑നാ  വാ॒ -മ്മിമാ॑നാ॒  ഹോതാ॑രാ॒  ജ്യോതിഃ॑
പ്ര॒ദിശാ॑  ദി॒ശന്താ᳚  ॥  ആ॒ദി॒ത്യൈര്നോ॒  ഭാര॑തീ
വഷ്ടു  യ॒ജ്ഞഗ് മ്  സര॑സ്വതീ  സ॒ഹ  രു॒ദ്രൈര്ന॑  ആവീത്
।  ഇഡോപ॑ഹൂതാ॒  വസു॑ഭി -സ്സ॒ജോഷാ॑  യ॒ജ്ഞ -ന്നോ॑
ദേവീര॒മൃതേ॑ഷു  ധത്ത  ॥  ത്വഷ്ടാ॑  വീ॒ര -ന്ദേ॒വകാ॑മ -
ഞ്ജജാന॒  ത്വഷ്ടു॒രര്വാ॑  ജായത  ആ॒ശുരശ്വഃ॑  ।  58

ത്വഷ്ടേ॒ദം -വിഁശ്വ॒ -മ്ഭുവ॑ന -ഞ്ജജാന  ബ॒ഹോഃ
ക॒ര്താര॑മി॒ഹ  യ॑ക്ഷി  ഹോതഃ  ॥  അശ്വോ॑  ഘൃ॒തേന॒
ത്മന്യാ॒  സമ॑ക്ത॒  ഉപ॑  ദേ॒വാഗ് മ്  ഋ॑തു॒ശഃ  പാഥ॑  ഏതു
।  വന॒സ്പതി॑ -ര്ദേവലോ॒ക -മ്പ്ര॑ജാ॒നന്ന॒ഗ്നിനാ॑
ഹ॒വ്യാ  സ്വ॑ദി॒താനി॑  വക്ഷത്  ॥



പ്ര॒ജാപ॑തേ॒സ്തപ॑സാ  വാവൃധാ॒ന -സ്സ॒ദ്യോ  ജാ॒തോ
ദ॑ധിഷേ  യ॒ജ്ഞമ॑ഗ്നേ  ।  സ്വാഹാ॑കൃതേന  ഹ॒വിഷാ॑
പുരോഗാ  യാ॒ഹി  സാ॒ദ്ധ്യാ  ഹ॒വിര॑ദന്തു  ദേ॒വാഃ  ॥  59 ॥
(അ॒ഗ്നിഷ്ട്വാ॑  – വാ॒  – മശ്വോ॒  –
ദ്വിച॑ത്വാരിഗ് മ്ശച്ച ) (അ . 11)

(സാ॒വി॒ത്രാണി॒  – വ്യൃ॑ദ്ധ॒  – മുത്ക്രാ॑മ  –
ദേ॒വസ്യ॑  ഖനതി  – ക്രൂ॒രം  -വാഁ  ॑രു॒ണഃ  – സ॒പ്തഭി॒  –
രേക॑വിഗ് മ്ശത്യാ  – ഷ॒ഡ്ഭി  – ര്ന  ഹ॑  സ്മ॒  – സമി॑ദ്ധോ
അ॒ഞ്ജ  – ന്നേകാ॑ദശ  )

(സാ॒വി॒ത്രാ  – ണ്യുത്ക്രാ॑മ  – ക്രൂ॒രം  -വാഁ  ॑രു॒ണഃ  –
പ॒ശവ॑ -സ്സ്യു॒  – ര്ന  ഹ॑  സ്മ॒  – നവ॑പഞ്ചാ॒ശത് )

(സാ॒വി॒ത്രാണി॑ , ഹ॒വിര॑ദന്തു  ദേ॒വാഃ )

॥  ഹരിഃ॑  ഓമ്  ॥

॥  കൃഷ്ണ  യജുര്വേദീയ  തൈത്തിരീയ  സംഹിതായാ -
മ്പഞ്ചമകാണ്ഡേ  പ്രഥമഃ  പ്രശ്ന -സ്സമാപ്തഃ  ॥

Sri Amritananda Natha Guruvu Garu, Amrita Nilayam, Gowravaram Village & Post, Kavali Mandal, Nellore District, Andhra Pradesh.
Phone Number: +91 9493475515 | www.amritanilayam.org

www.amritanilayam.org

